
1

Sarkina Bt Mat Saad @ Shaari

From: UUM CORPORATE COMM.
Sent: Tuesday, September 17, 2019 3:03 PM
To: UUM - All Staff; UUM - All Students
Subject: Mini Karnival Kepenggunaan KPDNHEP Perkasakan Pengguna Dalam Kalangan Pelajar

  

17 SEPTEMBER 2019 / 17 MUHARAM 1441H 
===================================== 
  
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
  
Oleh: Seksyen Media 
Gambar oleh: JHEP 
  
MINI KARNIVAL KEPENGGUNAAN KPDNHEP PERKASAKAN PENGGUNA DALAM 
KALANGAN PELAJAR 

 
UUM ONLINE: Bagi memperkasakan pengguna dalam kalangan pelajar, Kementerian 
Perdagangan Dalam Negeri dan Hal Ehwal Pengguna (KPDNHEP) telah menganjurkan Mini 
Karnival Kepenggunaan Peringkat Zon Utara KPDNHEP, baru-baru ini. 
 
Program tersebut dihoskan bersama empat negeri iaitu Kedah, Perlis, Pulau Pinang dan Perak 
bagi mewakili zon utara yang bertujuan melahirkan pengguna yang bijak, berinformasi dan 
sedar tentang tatacara perlindungan diri yang berkesan. 
 
Pengarah KPDNHEP Negeri Kedah, Mohamad Fitri Hassan berkata, objektif program itu 
adalah untuk memantapkan pelaksanaan aktiviti GPS/KPS dan penglibatan murid sekolah 
rendah bagi menerapkan pendidikan kepenggunaan dalam membentuk generasi pengguna 
muda yang berilmu, bijak dan bertanggungjawab. 
 
Menurutnya, selain itu, ia bertujuan mengeratkan hubungan antara staf KPDNHEP dengan 
institusi pendidikan tinggi (Gerakan Pengguna Siswa) dan pelajar sekolah, selain memberi 
kesedaran ilmu kepenggunaan kepada masyarakat terutamanya dalam kalangan pelajar 
universiti dan pelajar sekolah. 

"Antara aktiviti dijalankan adalah Choral Speaking (sekolah rendah), Sketsa (sekolah 
menengah) dan Debat (IPT) yang mana johan zon akan bertanding ke peringkat kebangsaan 
sempena Hari Pengguna Kebangsaan 2019," katanya. 
 
Majlis perasmian penutup disempurnakan Pengerusi Jawatankuasa Hal Ehwal Masyarakat 
India, Perpaduan, Perdagangan Dalam Negeri dan Hal Ehwal Pengguna Negeri Kedah, 
Summugam a/l Rengasamy dan hadir sama Timbalan Naib Canselor (Hal Ehwal Pelajar dan 
Alumni), Prof. Madya Dr. Hendrik Lamsali. 

